
L-ISQOF TA’ GHAWDEX ANTON TEUMA
FL-ASSEMBLEA TAS-CCEE F°’'SALZBURG

Ghadha kif intemmet 1-Assemblea Plenarja tal-Kunsill tal-Konferenzi Episkopali Ewrope;j
(CCEE) li nzammet f*Salzburg, I-Awstrija, minn nhar it-Tlieta 27 sal-Gimgha 30 ta’ Ottubru
2026. Is-suggett tal-Konferenza kien: L-Evangelizzazzjoni u s-Sinodalita: II-Missjoni tas-
Sacerdoti llum fl-Ewropa. L-Isqof ta’ Ghawdex Anton Teuma attenda bhala delegat tal-
Arcisqof Charles J. Scicluna li hu I-President tal-Konferenza Episkopali Maltija.

Fost l-interventi importanti kien hemm dak tal-Kardinal Mario Grech, Segretarju Generali
tas-Sinodu, li tkellem dwar kif is-sinodalita hija minnha nfisha evangelizzazzjoni. Huwa
kompla qgal li s-sinodalita tithaddem fil-Knejjes lokali ghax kull wahda minnhom hija I-Poplu
qaddis ta’ Alla fl-integrita tieghu.

Kien hemm ukoll, fost lI-ohrajn, intervent tal-Kardinal Lazzaro You Heung-Sik, Prefett tad-
Dikasteru ghall-Kleru, 1i ddeskriva l-karatteristi¢i tas-sacerdot skont 1-EzZortazzjoni
appostolika tal-Papa Frangisku Evangelii gaudium.

L-Isqfijiet prezenti ghall-Konferenza ddiskutew u talbu dwar dak 1i Alla jixtieq mis-sacerdoti
tal-Knisja tieghu f’dan il-mument partikolari tal-istorja.

Meta mistogsi dwar dan, I-Isqof Anton esprima wkoll il-hsieb li “fil-Konferenza Episkopali
Maltija li gejja, ikollna 1-okkazjoni li nkomplu napprofondixxu dawn is-suggetti importanti
fil-hajja tal-Knisja”, filwaqt li temm jghid: “Inrodd hajr lil Alla ghal din l-esperjenza ta’ fidi u
ta’ formazzjoni ma’ ahwa ohra Isqfijiet tal-Ewropa. L-Ispirtu Santu jkompli din 1-opra tajba li
beda fina”.

Mizmuma fil-Bildungszentrum St Virgil, minbarra dibattiti u hidma fi gruppi, hinijiet ghat-
talb u celebrazzjonijiet Ewkaristic¢i, 1-Assemblea inkludiet ukoll 1-elezzjoni ghall-Presidenza
l-gdida tas-CCEE, fejn (kif jidher fir-ritratt) mal-E.T. Mons. Gintaras Grusas, Arcisqof ta’
Vilnius u President tas-CCEE, inhatru zewg Segretarji godda: 1-Arc¢isqof Eamon Martin ta’
Armach fl-Irlanda, u I-E.T. Mons. Drazen Kutlesa, Arcisqof ta’ Zagreb fil-Kroazja.



